
Vyasakritam Vishnu Stotram

ವ್ಯಸಕೃತಂ ವಿಷ್ಣುಸ್ತೋತ್ರಂ

ವ್ಯಾಸ ಉವಾಚ .

ನಮಸ್ಕೃತ್ವಾ ಸುರೇಶಾಯ ವಿಷ್ಣವೇ ಪ್ರಭವಿಷ್ಣವೇ
ಪೂರುಷಾಯ ಪುರಾಣಾಯ ಶಾಶ್ವತಾಯಾವ್ಯಯಾಯ ಚ .. 1..

ಚತುರ್ವ್ಯೂಹಾತ್ಮನೇ ತಸ್ಮೈ ನಿರ್ಗುಣಾಯ ಗುಣಾಯ ಚ .

ವರಿಷ್ಠಾಯ ಗರಿಷ್ಠಾಯ ವರೇಣ್ಯಾಯಾಮಿತಾಯ ಚ .. 2..

ಯಜ್ಞಾಂಗಾಯಾಖಿಲಾಂಗಾಯ ದೇವಾದ್ಯೈರೀಪ್ಸಿತಾಯ ಚ .

ಯಸ್ಮಾದಣುತರಂ ನಾಸ್ತಿ ಯಸ್ಮಾನ್ನಾಸ್ತಿ ಬೃಹತ್ತರಂ .. 3..

ಯೇನ ವಿಶ್ವಮಿದಂ ವ್ಯಾಪ್ತಮಜೇನ ಸಚರಾಚರಂ .

ಆವಿರ್ಭಾವತಿರೋಭಾವದೃಷ್ಟಾದೃಷ್ಟವಿಲಕ್ಷಣಂ .. 4..

ವದಂತಿಯತ್ಸೃಷ್ಟಮಿತಿ ತಥೈವಾಪ್ಯುಪಸಂಹೃತಂ .

ಬ್ರಹ್ಮಣೇ ಚಾಽಽದಿದೇವಾಯ ನಮಸ್ಕೃತ್ಯ ಸಮಾಧಿನಾ .. 5..

ಅವಿಕಾರಾಯ ಶುದ್ಧಾಯ ನಿತ್ಯಾಯ ಪರಮಾತ್ಮನೇ .

ಸದೈಕರೂಪರೂಪಾಯ ಜಿಷ್ಣವೇ ವಿಷ್ಣವೇ ನಮಃ .. 6..
ನಮೋ ಹಿರಣ್ಯಗರ್ಭಾಯ ಹರಯೇ ಶಂಕರಾಯ ಚ .

ವಾಸುದೇವಾಯ ತಾರಾಯ ಸರ್ಗಸ್ಥಿತ್ಯಂತಕಾರಿಣೇ .. 7..

ಏಕಾನೇಕಸ್ವರೂಪಾಯ ಸ್ಥೂಲಸೂಕ್ಷ್ಮಾತ್ಮನೇ ನಮಃ .
ಅವ್ಯಕ್ತವ್ಯಕ್ತಭೂತಾಯ ವಿಷ್ಣವೇ ಮುಕ್ತಿಹೇತವೇ .. 8..

ಸರ್ಗಸ್ಥಿತಿವಿನಾಶಾನಾಂ ಜಗತೋಯೋ ಜಗನ್ಮಯಃ .
ಮೂಲಭೂತೋ ನಮಸ್ತಸ್ಮೈ ವಿಷ್ಣವೇ ಪರಮಾತ್ಮನೇ .. 9..

ಆಧಾರಭೂತಂ ವಿಶ್ವಸ್ಯಾಪ್ಯಣೀಯಾಂಸಮಣೀಯಸಾಂ .

ಪ್ರಣಮ್ಯ ಸರ್ವಭೂತಸ್ಥಮಚ್ಯುತಂ ಪುರುಷೋತ್ತಮಂ .. 10..

ಜ್ಞಾನಸ್ವರೂಪಮತ್ಯಂತಂ ನಿರ್ಮಲಂ ಪರಮಾರ್ಥತಃ .
ತಮೇವಾರ್ಥಸ್ವರೂಪೇಣ ಭ್ರಾಂತಿದರ್ಶನತಃ ಸ್ಥಿತಂ .. 11..

ವಿಷ್ಣುಂ ಗ್ರಸಿಷ್ಣುಂ ವಿಶ್ವಸ್ಯ ಸ್ಥಿತಿಸರ್ಗೇ ತಥಾ ಪ್ರಭುಂ .

ಅನಾದಿಂ ಜಗತಾಮೀಶಮಜಮಕ್ಷಯಮವ್ಯಯಂ .. 12..

ಇತಿ ಬ್ರಹ್ಮಪುರಾಣೇ ಅಶೀತ್ಯಧಿಕಶತತಮಾಧ್ಯಾಯಾಂತರ್ಗತಂ

ವ್ಯಸಕೃತಂ ವಿಷ್ಣುಸ್ತೋತ್ರಂ

ವ್ಯಸಕೃತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

ಬ್ರಹ್ಮಪುರಾಣ .ಅಧ್ಯಾಯ 180/1-12..

